         ԱՄՓՈՓԱԹԵՐԹ

«ԿԱՐԱՆՏԻՆ ՍԱՀՄԱՆԵԼՈՒ ԴԵՊՔՈՒՄ ՆՅՈՒԹԱՏԵԽՆԻԿԱԿԱՆ ԱՊԱՀՈՎՄԱՆ ԵՎ ՖԻՆԱՆՍԱՎՈՐՄԱՆ ԴԵՊՔԵՐԸ, ԿԱՐԳՆ ՈՒ ՊԱՅՄԱՆՆԵՐԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Առողջապահության նախարարություն
	18.12.2020թ.

	
	Թիվ ԱԹ/16/28111-2020

	Առաջարկություններ և դիտողություններ չկան:
	  

	2. Ֆինանսների նախարարություն
	23.12.2020թ.

	
	Թիվ ԱԹ/16/28111-2020

	Առաջարկություններ և դիտողություններ չկան:
	

	3. Պաշտպանության նախարարություն
	25.12.2020թ.

	
	Թիվ ՊՆ/510/4418-2020

	Նախագծի հավելվածի 6-րդ և 7-րդ կետերը առաջարկվում է միավորել՝ շարադրելով հետևյալ բովանդակությամբ.	
	«6. Պետական կառավարման, տեղական ինքնակառավարման մարմինները և կազմակերպությունները կարանտին սահմանելու դեպքում նյութատեխնիկական ապահովման միջոցները չբավարարելու դեպքում Լիազոր մարմնի միջոցով համապատասխան հայտերը ներկայացնում են Կառավարությանը՝ հավելյալ ֆինանսական միջոցներ ստանալու նպատակով։»։
	Ընդունվել է
Նախագծում կատարվել է համապատասխան փոփոխություն

	4. Էկոնոմիկայի նախարարություն
	28.12.2020թ.

	
	Թիվ 01/16968-2020

	1. Որոշման նախագծի 2-րդ կետը առաջարկում ենք հանել, հաշվի առնելով, որ այն սահմանված է «Արտակարգ իրավիճակներում բնակչության պաշտպանության մասին» օրենքով և սույն որոշման նախագծի հավելվածով։

	[bookmark: _GoBack]Չի ընդունվել
Նշված կետի ամրագրումը բխում է «Արտակարգ իրավիճակներում բնակչության պաշտպանության մասին» օրենքի 22-րդ հոդվածից և հստակեցնում է ֆինանսավորման կարգն ու պայմանները

	2. Որոշման նախագծի հավելվածի 5-րդ կետում «Պետպահուստում» բառը փոխարինել «Պետական պահուստում» բառերով։ Նշենք նաև, որ որոշման նախագծի հավելվածի 5-րդ կետը լրացուցիչ քննարկման կարիք ունի, քանի որ նախագծի հավելվածի 4-րդ կետով սահմանվում է, որ պետական կառավարման, տեղական ինքնակառավարման մարմինները և կազմակերպությունները կարանտին սահմանելու դեպքում նյութատեխնիկական ապահովումը և ֆինանսավորումը իրենց իրավասությունների սահմաններում իրականացնում են իրենց ուժերով և միջոցներով և հետևաբար առաջարկում ենք 5-րդ կետում նշվի, որ հայտերը ներկայացվում են պետական պահուստից ռեզերվային միջոցներ ստանալու նպատակով, այլ ոչ թե կուտակելու:
	Ընդունվել է


	3. Որոշման նախագծի հավելվածի 6-րդ և 7-րդ կետերը խմբագրել որպես մեկ կետ, հաշվի առնելով միանման բովանդակությունը, ինչպես նաև 6-րդ կետի չորրորդ տողը առաջարկում ենք խմբագրել «հավելյալ ֆինանսական միջոցներ ստանալու նպատակով` նախապես համաձայնեցնելով կամ տեղյակ պահելով (ըստ անհրաժեշտության) լիազոր մարմնին»:
	Ընդունվել է


	4. Որոշման նախագծի հավելվածը լրացուցիչ քննարկման կարիք ունի, մասնավորապես հավելվածով սահմանվում է կարանտին սահմանելու դեպքում նյութատեխնիկական ապահովման և ֆինանսավորման դեպքերը, կարգն ու պայմանները, սակայն հավելվածում պայմանների վերաբերյալ դրույթ սահմանված չէ։
	Ընդունվել է


	5. Տարածքային կառավարման և ենթակառուցվածքների նախարարություն
	08.01.2020թ.

	
	Թիվ ՍՊ/15.2/37055-2020

	1. Նախագծում անհրաժեշտ է սահմանել նաև, թե՞ որ կազմակերպությունների մասին է խոսքը, քանի որ բոլոր կազմակեպությունների համար Նախագծով նկարագրված պարտավորությունների սահմանումը ռիսկային է ներդրումային գրավչության տեսանկյունից և կարող է լուրջ հետևանքներ ունենալ տնտեսության համար:

	1. Չի ընդունվել
Նախագիծը մշակվել է «Արտակարգ իրավիճակներում բնակչության պաշտպանության մասին» օրենքին համապատասխան և նշված օրենքը սահմանում է արտակարգ իրավիճակներում բնակչության պաշտպանության հիմքերն ու կազմակերպումը, այդ բնագավառում պետական կառավարման և տեղական ինքնակառավարման մարմինների, ձեռնարկությունների, հիմնարկների, կազմակերպությունների` անկախ կազմակերպական-իրավական տեսակից, ինչպես նաև պաշտոնատար անձանց և քաղաքացիների իրավունքներն ու պարտականությունները: 

	2. Նախագծի հավելվածի 3-րդ կետում պարզ չէ կարանտին սահմանելու դեպքում նյութատեխնիկական ապահովման ինչ պաշարների մասին է խոսքը, ուստի առաջարկում ենք կետը պարզեցնել՝ հստակեցնելով նախ թե ով է սահմանում նյութատեխնիկական ապահովման պաշարների ցանկը, թե դրանք սահմանվում են Նախագծով նշված մարմինների կողմից կամայական, ինչպես նաև  հստակեցնել նյութատեխնիկական ապահովման պաշարների կազմը՝ սահմանելով առնվազն խմբավորումներ կամ տեսակավորումներ՝ ըստ նշանակությունների:
	Չի ընդունվել
Նյութական պահուստի ձևավորման, տեղաբաշխման, պահպանման, օգտագործման, համալրման և թարմացման հետ կապված հարաբերությունները կարգավորվում են «Նյութական պահուստի մասին» օրենքով։


	3. Նախագծի հավելվածի 5-րդ կետում անհրաժեշտ է սահմանել, թե պետական կառավարման, տեղական ինքնակառավարման մարմինները և կազմակերպությունները կարանտին սահմանելու դեպքում նյութատեխնիկական ապահովման միջոցների Պետպահուստում կուտակվող ռեզերվային միջոցների պահպանումն ինչ ֆինանսական միջոցների հաշվին պետք է կատարվի:
	Չի ընդունվել
Նյութական պահուստի ձևավորման, տեղաբաշխման, պահպանման, օգտագործման, համալրման և թարմացման հետ կապված հարաբերությունները կարգավորվում են «Նյութական պահուստի մասին» օրենքով։


	4. Նախագծի 6-րդ և 7-րդ կետերի միջև կա անհամապատասխանություն, ուստի առաջարկում ենք 6-րդ կետը շարադրել հետևյալ խմբագրությամբ. «Պետական կառավարման, տեղական ինքնակառավարման մարմինները և կազմակերպությունները կարանտին սահմանելու դեպքում նյութատեխնիկական ապահովման միջոցների չբավարարելու դեպքում համապատասխան հայտով դիմում են Լիազոր մարմնին»:
	Ընդունվել է


	6. Արդարադատության նախարարություն
	02.02.2020թ.

	
	Թիվ /27.3/2368-2021

	1. «Կարանտին սահմանելու դեպքում նյութատեխնիակական ապահովման և ֆինանսավորման դեպքերը, կարգն ու պայմանները սահմանելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 2-րդ կետն առաջարկում ենք հանել, նկատի ունենալով, որ այն սահմանված է «Արտակարգ իրավիճակներում բնակչության պաշտպանության մասին» օրենքի 22-րդ հոդվածով: 

	Ընդունվել է


	2. Հավելվածի 2-րդ կետում «պայմաններում» բառն առաջարկում ենք փոխարինել «դեպքում» բառով:

	Ընդունվել է


	3. Տվյալ կետով սահմանվում է, որ արտակարգ իրավիճակի հիմք հանդիսացող համաճարակով պայմանավորված կարանտին սահմանելու պայմաններում պետական կառավարման համակարգի, պետական կառավարման տարածքային և տեղական ինքնակառավարման մարմինների արդյունավետ գործունեության կազմակերպման, բնակչության պաշտպանության, սանիտարահամաճարակային անվտանգության և դրա շրջանակներում օրենքով սահմանված համապատասխան միջոցառումների իրականացման ապահովման ուղղությամբ Հայաստանի Հանրապետության պետական բյուջեի, ինչպես նաև համայնքների բյուջեներում կարող են նախատեսվել առանձին տողեր:
	ՀՀ Սահմանադրության 110-րդ հոդվածի 1-ին մասի համաձայն` Ազգային ժողովը պետական բյուջեն ընդունում է Կառավարության ներկայացմամբ: Պետական բյուջեն օրենքով սահմանված կարգով ներառում է պետության բոլոր եկամուտները և ծախսերը:
	«Բյուջետային համակարգի մասին» օրենքի 2-րդ հոդվածի համաձայն` պետական և համայնքի բյուջեները` պետությանը և տեղական ինքնակառավարման մարմիններին` Սահմանադրությամբ և օրենքներով վերապահված լիազորությունների իրականացման համար անհրաժեշտ դրամական միջոցների ձևավորման և ծախսման որոշակի ժամանակահատվածի ֆինանսական ծրագրեր են: 
	Բյուջեները կազմվում, քննարկվում և հաստատվում են Սահմանադրությամբ և օրենքով սահմանված կարգով:
	Վերոգրյալից ելնելով` գտնում ենք, որ Հայաստանի Հանրապետության կառավարության կողմից հաստատվող կարգում` պետական և համայնքային բյուջեներում առանձին տող նախատեսելու վերաբերյալ կարգավորումը չի բխում Սահմանադրության և «Բյուջետային համակարգի մասին» օրենքի դրույթներից:
	Ընդունվել է


	4. Հավելվածի 4-րդ կետի կարգավորումները հակասում են «Արտակարգ իրավիճակներում բնակչության պաշտպանության մասին» օրենքի 22-րդ հոդվածին, մասնավորապես` նշված օրենքի համաձայն` նյութատեխնիկական ապահովումը և ֆինանսավորումն իրականացվում է Հայաստանի Հանրապետության պետական բյուջեի ու համայնքների բյուջեների միջոցների հաշվին, իսկ տվյալ կետով նախատեսվում է, որ դրանք իրականացնելու են պետական կառավարման, տեղական ինքնակառավարման մարմինները և կազմակերպություններն իրենց ուժերով և միջոցներով:
	Ընդունվել է


	5. Հավելվածի 5-րդ կետով նախատեսվում է, որ պետական կառավարման, տեղական ինքնակառավարման մարմինները և կազմակերպությունները կարանտին սահմանելու դեպքում նյութատեխնիկական ապահովման միջոցների վերաբերյալ համապատասխան հայտով դիմում են արտակարգ իրավիճակներում բնակչության պաշտպանության, ինչպես նաև աղետների ռիսկի, հետևանքների նվազեցման և վերացման ապահովման ոլորտում Կառավարության քաղաքականությունը մշակող և իրականացնող պետական կառավարման համակարգի մարմնին (այսուհետ՝ Լիազոր մարմին)՝ Պետական պահուստում ռեզերվային միջոցներ կուտակելու նպատակով: 
«Նյութական պահուստի մասին» օրենքի 3-րդ հոդվածի 1-ին մասի 2-րդ կետի համաձայն` պետական պահուստը՝ նյութական արժեքների հատուկ նշանակության պահուստ է, որը հանդիսանում է Հայաստանի Հանրապետության սեփականությունը և ներառում է Հայաստանի Հանրապետության զինված ուժերի և այլ զորքերի կարիքների, բնակչության կենսաապահովման և առողջապահության համար անհրաժեշտ հումքի, նյութերի և ապրանքների պաշարները, որոնք սույն օրենքով սահմանված կարգով նախատեսված են օգտագործման համար: «Նյութական պահուստի մասին» օրենքով «ռեզերվային միջոցներ» հասկացությունը բացակայում է, ուստի Հավելվածի 5-րդ կետը հստակեցման կարիք ունի: Ինչ վերաբերում է «ռեզերվային միջոցներ կուտակելու» ձևակերպմանը, ապա` «Նյութական պահուստի մասին» օրենքի 6-րդ հոդվածի 1-ին մասի համաձայն` պետական պահուստի նյութական արժեքների անվանացանկը, ծավալը, կուտակման նորմերը և ամբարման ժամկետները, ինչպես նաև այդ անվանացանկի և նորմերի մշակման և հաշվառման կարգը սահմանում է Կառավարությունը, ուստի նշված կարգավորումը խնդրահարույց է:
	Ընդունվել է


	6. Հավելվածի 6-րդ կետի համաձայն` պետական կառավարման, տեղական ինքնակառավարման մարմինները և կազմակերպությունները կարանտին սահմանելու դեպքում նյութատեխնիկական ապահովման միջոցները չբավարարելու դեպքում Լիազոր մարմնի միջոցով համապատասխան հայտերը ներկայացնում են Կառավարությանը՝ հավելյալ ֆինանսական միջոցներ ստանալու նպատակով։ Առաջարկում ենք հստակեցնել տվյալ կետը, մասնավորապես` կոնկրետ նշել լիազոր մարմնի միջոցով Կառավարությանը դիմելու ընթացակարգը:
	Ընդունվել է


	7. Հավելվածի վերնագիրն է` Կարանտին սահմանելու դեպքում նյութատեխնիկական ապահովման և ֆինանսավորման դեպքերը, կարգն ու պայմանները, մինչդեռ հավելվածում բացակայում են ֆինանսավորման կարգի և պայմանների վերաբերյալ կարգավորումներ:
	Ընդունվել է


	7. Վարչապետի աշխատակազմի իրավաբանական վարչություն
	12.03.2021թ.

	
	Թիվ 02/10.20/6710-2021

	1. Նախագծի հավելվածի 2-րդ կետով նախատեսված դեպքերի շրջանակը չի համապատասխանում «Արտակարգ իրավիճակներում բնակչության պաշտպանության մասին» օրենքի (այսուհետ՝ նաև Օրենք) 22-րդ հոդվածի առաջին նախադասությամբ սահմանված շրջանակին, ըստ որի՝ պետական կառավարման համակարգի, պետական կառավարման տարածքային և տեղական ինքնակառավարման մարմինները ձեռնարկությունների, հիմնարկների, կազմակերպությունների, բնակչության պաշտպանության միջոցառումների իրականացման նյութատեխնիկական ապահովումը և ֆինանսավորումն իրականացնում են Հայաստանի Հանրապետության պետական բյուջեի ու համայնքների բյուջեների միջոցների հաշվին: Նախագծի Հավելվածի 2-րդ կետում որպես նման դեպք սահմանվում է նաև պետական կառավարման համակարգի, պետական կառավարման տարածքային և տեղական ինքնակառավարման մարմինների արդյունավետ գործունեության կազմակերպումը: Ուստի, Նախագծի նշված կետում անհրաժեշտ է հստակեցնել նյութատեխնիկական ապահովման և ֆինանսավորման դեպքերի շրջանակը՝ այն համապատասխանեցնելով Օրենքով նախատեսված շրջանակին:


	Ընդունվել է




	2. Նախագծի հավելվածի 2-րդ կետով նախատեսված կարգավորումն, ըստ էության, կրկնում է Օրենքի 22-րդ հոդվածի առաջին նախադասությամբ նախատեսված կարգավորումը, ինչը չի բխում «Նորմատիվ իրավական ակտերի մասին» օրենքի 13-րդ հոդվածի 8-րդ մասից, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները: 


	Ընդունվել է


	3. Նախագծի հավելվածի 3-րդ կետով նախատեսված կարգավորումը դուրս է դրա կարգավորման առարկայի շրջանակից և այս առումով չի համապատասխանում «Նորմատիվ իրավական ակտերի մասին» օրենքի 9-րդ հոդվածի 1-ին մասին, համաձայն որի՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:


	Ընդունվել է


	4. Նախագծի հավելվածի 4-րդ կետով նախատեսված կարգավորման նպատակը հասկանալի չէ, քանի որ հայտնի չէ պետական պահուստում կուտակելու նպատակը և ակնկալվող վերջնարդյունքը: 


	Ընդունվել է


	5. Օրենքի 22-րդ հոդվածի վերլուծությունից բխում է, որ Նախագծով նախատեսված միջոցառումների իրականացման նյութատեխնիկական ապահովումը և ֆինանսավորումը կարող է իրականացվել ինչպես Հայաստանի Հանրապետության պետական բյուջեի, այնպես էլ՝ համայնքների բյուջեների միջոցների հաշվին: Նախագծում, սակայն, հստակ տարանջատված չէ, թե որ դեպքերում է ֆինանսավորումն իրականացվում պետական, որ դեպքերում՝ համայնքային բյուջեի միջոցների հաշվին: 


	Ընդունվել է


	6. Նախագծի նախաբանում վկայակոչված լիազորող նորմը՝ «Արտակարգ իրավիճակներում բնակչության պաշտպանության մասին» օրենքի 22-րդ հոդվածը ՀՀ կառավարությանը լիազորում է սահմանել կարանտին սահմանելու դեպքում նյութատեխնիկական ապահովման և ֆինանսավորման դեպքերը, կարգն ու պայմանները: Նախագծի հավելվածով, սակայն նյութատեխնիկական ապահովման պայմաններն առհասարակ նախատեսված չեն: Ինչ վերաբերում է նյութատեխնիկական ապահովման և ֆինանսավորման կարգին, ապա այն նախատեսված է ոչ ամբողջական ձևով, մասնավորապես՝
ա) Հավելվածի 4-րդ կետը նախատեսում է, որ պետական կառավարման, տեղական ինքնակառավարման մարմինները և կազմակերպությունները կարանտին սահմանելու դեպքում նյութատեխնիկական ապահովման միջոցների վերաբերյալ համապատասխան հայտով դիմում են լիազոր մարմնին, սակայն հայտի բովանդակությանը ներկայացվող պահանջներ նախատեսված չեն, ինչի արդյունքում անհասկանալի է, թե ինչ կարգով է որոշվելու հայտի հիմնավորվածությունը և հետագա ընթացքը.
բ) Հավելվածի 6-րդ կետը սահմանում է, որ լիազոր մարմինը հայտը ստանալուց հետո մեկ, իսկ լրացուցիչ տեղեկությունների հավաքագրման անհրաժեշտության դեպքում՝ երկու աշխատանքային օրվա ընթացքում այն ներկայացնում է Կառավարությանը. հայտի հետագա ընթացքի (բավարարման կամ մերժման, մերժման հիմքերի, համապատասխան ընթացակարգի) վերաբերյալ կարգավորումներ նախատեսված չեն: 
	Ընդունվել է


	8. Վարչապետի աշխատակազմի ֆինանսատնտեսագիտական վարչություն
	12.03.2021թ.

	
	Թիվ 02/10.20/6710-2021

	Հիմք ընդունելով «Արտակարգ իրավիճակներում բնակչության պաշտպանության մասին» օրենքի 22-րդ հոդվածը նախագծով առաջարկվում է հաստատել կարանտին սահմանելու դեպքում նյութատեխնիկական ապահովման և ֆինանսավորման դեպքերը, կարգն ու պայմանները:
Համաձայն նախագծի հավելվածի 5-րդ և 6-րդ կետերի պետական կառավարման, տեղական ինքնակառավարման մարմինները և կազմակերպությունները կարանտին սահմանելու դեպքում նյութատեխնիկական ապահովման միջոցները չբավարարելու դեպքում համապատասխան հայտերը ներկայացնում են Լիազոր մարմնին՝ հավելյալ ֆինանսական միջոցներ ստանալու նպատակով, իսկ Լիազոր մարմինը՝ վերոնշյալ հայտը ստանալուց հետո մեկ, իսկ լրացուցիչ տեղեկությունների հավաքագրման անհրաժեշտության դեպքում՝ երկու աշխատանքային օրվա ընթացքում այն ներկայացնում է Կառավարությանը:
Վերոգրյալի կապակցությամբ հայտնում ենք, որ եթե խոսքը գնում է Կառավարության պահուստային ֆոնդից հատկացմանը, ապա վերոնշյալ հարաբերությունը կարգավորվում է «Բյուջետային համակարգի մասին» օրենքի 19-րդ հոդվածի 3-րդ կետով, որով սահմանված է, որ Կառավարության պահուստային ֆոնդից հատկացումները կատարվում են Կառավարության որոշումների հիման վրա: Այս համատեքստում լրացուցիչ պարզաբանման կարիք ունի հայտի էությունը, արդյո՞ք վերջինս Կառավարության պահուստային ֆոնդից հատկացման առաջարկություն է թե ոչ, և՝
· եթե այո, ապա հարկ է նկատի ունենալ, որ համաձայն Կառավարության 25.02.2021թ. N 252-Լ որոշմամբ հաստատված Կառավարության աշխատակարգի 15-րդ և 16-րդ կետերի նախագծերը նախապես կարծիքի են ուղարկվում շահագրգիռ մարմիններին (սույն դեպքում առնվազն արդարադատության և Ֆինանսների նախարարություններ) նախագիծը ներկայացնողի կողմից, իսկ վերջիններս կարծիքի ուղարկված նախագծերի վերաբերյալ կարծիք են տալիս 7 աշխատանքային օրվա ընթացքում, իսկ ծավալուն նախագծերի դեպքում (10 և ավելի էջ)՝ 10 աշխատանքային օրվա ընթացքում, ինչը ենթադրում է, որ երկու օրվա ընթացքում Լիազոր մարմինը չի կարող ներկայացնել Կառավարության աշխատակարգին համապատասխան առաջարկություն,
· եթե ոչ, ապա պետք է հստակեցնել հայտի բովանդակությունը՝ նախագծի ընդունման դեպքում վերջինիս կիրառկելիությունն ապահովելու նպատակով:
	Ընդունվել է

	9. Վարչապետի աշխատակազմի պետաիրավական վարչություն
	12.03.2021թ.

	
	Թիվ 02/10.20/6710-2021

	1. Կառավարության կողմից քննարկվող իրավական ակտի ընդունման համար լիազորող նորմ հանդիսացող «Արտակարգ իրավիճակներում բնակչության պաշտպանության մասին» ՀՀ օրենքի 22-րդ հոդվածի ուսումնասիրությունից պարզ է դառնում, որ օրենսդիրը Կառավարության կողմից կարգավորման ենթակա հիմնահարցեր համարել է կարանտին սահմանելու դեպքում օրենքի վերաբերելի հոդվածով նախատեսված նյութատեխնիկական ապահովման և ֆինանսավորման դեպքերը, կարգն ու պայմանները: 
  Վերոգրյալի առնչությամբ, հարկ ենք համարում, նշել, որ չնայած այն հանգամանքին, որ նախագծի վերնագիրը իր մեջ ներառում է օրենքի լիազորող նորմի բոլոր դրույթները, այնուամենայնիվ, նախագծի բովանդակային ուսումնասիրությունից պարզ է դառնում, որ առաջարկվող կարգավորումները չեն անդրադառնում առնվազն համապատասխան ֆինանսավորման դեպքերին ու պայմաններին:

	Ընդունվել է




















	2. Նախագծային կարգավորումները ոչ միայն հատվածական են, այլև իրենցից ներկայացնում են ընդհանրական և անորոշ ձևակերպումներ: Օրինակ, նախագծի հավելվածի 4-րդ կետում, ըստ էության, խոսվում է կարանտին սահմանելու դեպքում նյութատեխնիկական ապահովման միջոցները պետական պահուստում կուտակելու մասին, սակայն առաջարկվող կարգավորումից պարզ չի դառնում, թե ինչ է իրենից ներկայացնելու այդ գործընթացը կամ որքանով է այն համադրելի «Նյութական պահուստի մասին» ՀՀ օրենքի դրույթների հետ:
	Ընդունվել է


	10. Ֆինանսների նախարարություն
	22.04.2021թ.

	
	Թիվ 01/8-5/5612-2021

	Նախագծով նախատեսված դրույթները բովանդակային առումով անորոշ են ձևակերպված և ամբողջությամբ չեն արտացոլում Նախագծի կարգավորման առարկա հանդիսացող՝ կարանտին սահմանելու դեպքում նյութատեխնիկական ապահովման և ֆինանսավորման դեպքերի, կարգի ու պայմանների վերաբերյալ համապատասխան կարգավորումները: Մասնավորապես՝ Նախագծի 5-րդ կետի համաձայն՝ պետական կառավարման, տեղական ինքնակառավարման մարմինները և կազմակերպությունները կարանտին սահմանելու դեպքում նյութատեխնիկական ապահովման միջոցները չբավարարելու դեպքում լիազոր մարմնի միջոցով համապատասխան հայտերը ներկայացնում են ՀՀ կառավարությանը՝ հավելյալ ֆինանսական միջոցներ ստանալու նպատակով: Այդ կապակցությամբ հարկ է նշել, որ Նախագծով չեն հստակեցվել՝ վերը նշված հայտի ձևաչափը և բովանդակությունը, հայտը լիազոր մարմին և այնուհետև ՀՀ կառավարություն ներկայացնելու ընթացակարգը, թե որ դեպքերում է ֆինանսավորվելու, այդ թվում ՀՀ պետական կամ համայնքային բյուջեներից ֆինանսավորվելու համապատասխան դեպքերը: 
Հաշվի առնելով վերոգրյալը՝ առաջարկում ենք Նախագծում նախատեսել վերը նշված հարցադրումների վերաբերյալ համապատասխան կարգավորումներ:  
Միաժամանակ, ուսումնասիրելով Վարչապետի աշխատակազմի կողմից ներկայացված դիտողությունները, մասնավորապես՝ ֆինանսատնտեսական վարչության եզրակացությունը՝ հայտնում ենք, որ Նախագծում նշված հայտի բնույթն ու բովանդակությունը ենթակա են պարզաբանման Նախարարության կողմից, իսկ, եթե հայտը հանդիսանում է ՀՀ կառավարության պահուստային ֆոնդից գումարի հատկացման վերաբերյալ ՀՀ կառավարության համապատասխան որոշման նախագիծ, ապա վերջինս ներկայացնելիս անհրաժեշտ է առաջնորդվել ՀՀ կառավարության 25.02.2021թ. N 252-Լ որոշմամբ հաստատված  աշխատակարգով, «Բյուջետային համակարգի մասին», տվյալ տարվա «ՀՀ պետական բյուջեի մասին» ՀՀ օրենքներով, ինչպես նաև տվյալ տարվա ՀՀ պետական բյուջեի կատարումն ապահովող միջոցառումների մասին որոշմամբ նախատեսված կարգավորումներով։ 

	Ընդունվել է

	11. Առողջապահության նախարարություն
	04.05.2021թ.

	
	Թիվ ԱԱ/16/9258-2021

	Առաջարկություններ և դիտողություններ չկան:
	  

	12. Վարչապետի աշխատակազմի պետաիրավական վարչություն
	22.06.2021թ.

	
	Թիվ 02/10.20/21766-2021

	1. Ներկայացված որոշման նախագծի ընդունման համար որպես լիազորող նորմ հանդիսացող «Արտակարգ իրավիճակներում բնակչության պաշտպանության մասին» ՀՀ օրենքի (այսուհետ՝ Օրենք) 22-րդ հոդվածով կարգավորվում են պետական կառավարման համակարգի, պետական կառավարման տարածքային և տեղական ինքնակառավարման մարմինների կողմից ձեռնարկությունների, հիմնարկների, կազմակերպությունների, բնակչության պաշտպանության միջոցառումների իրականացման նյութատեխնիկական ապահովման և ֆինանսավորման իրականացման վերաբերյալ իրավահարաբերությունները, և նախատեսվում է Կառավարության լիազորությունը՝ սահմանելու համապատասխան նյութատեխնիկական ապահովման և ֆինանսավորման դեպքերը, կարգն ու պայմանները: Մինչդեռ, նախագծային կարգավորումներից հետևում է, որ առաջարկվում է կարգավորել կարանտին սահմանելու դեպքում պետական կառավարման, տեղական ինքնակառավարման մարմինների և կազմակերպությունների ֆինանսական միջոցների ապահովման վերաբերյալ հարաբերությունները, ինչը մեր գնահատմամբ դուրս է գալիս օրենքով Կառավարությանը վերապահված լիազորության բովանդակության շրջանակներից:

	Ընդունվել է

	2. Նախագծի հավելվածի 2-րդ կետով որպես ֆինանսավորման աղբյուր նշվում է միայն ՀՀ պետական բյուջեն, մինչդեռ, Օրենքի վերաբերելի հոդվածով ամրագրված է համապատասխան ֆինանսավորումը ՀՀ պետական բյուջեի ու համայնքների բյուջեների միջոցների հաշվին իրականացնելու հնարավորությունը:
	Ընդունվել է

	3. Oրենքի լիազորող նորմի համաձայն՝ Կառավարության կողմից պետք է սահմանվեն նյութատեխնիկական ապահովման և ֆինանսավորման դեպքերը, կարգն ու պայմանները, մինչդեռ առաջարկվող կարգավորումները վերաբերում են հիմնականում ֆինանսավորման հարաբերություններին։ Ավելին, նյութատեխնիկական ապահովման տարրեր պարունակող դրույթը, նախագծի հավելվածի 4-րդ կետի 2-րդ ենթակետով ներառվել է ֆինանսավորման հիմնական դեպքերի շարքում։

	Ընդունվել է

	4. Օրենքով Կառավարությանը պատվիրակվել է նյութատեխնիկական ապահովման և ֆինանսավորման դեպքերը, կարգն ու պայմանները սահմանելու լիազորությունը, մինչդեռ, նախագծային դրույթներում բաց են մնում նաև համապատասխան պայմանների վերաբերյալ կարգավորումները։ 

	Ընդունվել է

	5. Նախագծի հավելվածի 4-րդ կետի 3-րդ ենթակետով առաջարկվում է համապատասխան ֆինանսավորման հիմնական դեպքերի թվում նախատեսել նաև Հայաստանի Հանրապետության օրենսդրությամբ սահմանված այլ դեպքերը, ինչը, մեր գնահատմամբ, խիստ անորոշ և ոչ հասցեական է։ Ավելին, Օրենքի տրամաբանությունը հանգում է նրան, որ հենց քննարկվող ակտը պետք է սահմանի այդ դեպքերը։

	Ընդունվել է

	6. Նախագծի որոշ դրույթներ իրենցից ներկայացնում են անհարկի կրկնություններ՝ դրանով իսկ առաջացնելով հակասություններ։ Մասնավորապես՝ նախագծի հավելվածի 3-րդ կետով սահմանվում է ֆինանսական միջոցների տրամադրման նպատակը, այն է՝ կարանտին սահմանելու մասին որոշմամբ կիրառվող միջոցառումների կազմակերպումը և իրականացումը, միևնույն ժամանակ, նշված միջոցառումների կազմակերպումը և իրականացումը նախատեսելով նաև որպես ֆինանսավորման հիմնական դեպք։

	Ընդունվել է



